
Die jaarlikse SAWA kongres is bygewoon deur 6 van ons lede, naamlik Tjaart en Marietjie Klaasen, 

Hans en Erna Koekemoer, Chris en Ansie Delport, Jacques en Diana Fourie, Mel en Lettie 

Ueckermann asook Willem en Leona Kruger. 

 

Ons is Vrydagmiddag ingewag deur ‘n span vriendelike en behulpsame groepie lede van Wapadrand 

streek en sommer gou na ons staanplekke verwys.  Die dames het ons voorgekeer met ‘n heerlike 

glasie verkwikking (likeur) net om ons voor te berei vir die gebeurlikhede die naweek.  Soos 

gewoonlik het die woonwaens styf sy-aan-sy en rug-aan-rug gestaan maar niemand het regtig 

daaroor gekla nie. 

 

Vroegaand het die groep verskuif na die saal waar die opening en Boekevat waargeneem is. Ons het 

in die tou geval vir die hamburgers wat voorberei is en almal was dit eens – dit was heerlik. 

 

Saterdag oggend het die afgevaardigdes (en ander belangstellendes) die 

verrigtinge bygewoon waar geleentheid gebied word om te besin oor 

verskeie sake, probleme aangespreek word en nuwe besture gekies word.  

Na die verrigtinge het die baadjies en dasse gewaai en onder die bome is ‘n   

vuurtjie aangesteek vir die noodsaaklike vleis op die kole.  Luilekker is daar 

gekuier tot daar laatmiddag traag begin is om reg te maak vir die aand se 

dinee. 

 

Die saal was pragtig versier (komplimente aan die dames van Wapadrand).  Dit was voorwaar 

treffend.  ‘n Heerlike ete is so tussendeur al die toesprake en oorhandigings geniet en daarna is ‘n 

laataand-vuurtjie by die woonwaens opgesteek om ‘n laaste koffie te geniet en nabetragting te hou.  

Sondagoggend is afgesluit met ‘n Kerkdiens in die saal waar die nodige bedankings dan ook gedoen 

is.  Sommer gou daarna het almal weer hul woonwaens gehaak en is die lang pad terug huistoe 

gevat. 

Erelidmaatskap is aan Chris en Ansie Delport as blyk van 

waardering vir hul lang en getroue diens aan SAWA, 

oorhandig. Hul is al meer as 29 jaar lede van SAWA en 

het in hierdie tydperk ongeveer 25 jaar diens op alle 

vlakke van bestuur gedien. Het SAWA by talle 

geleenthede verteenwoordig, en sodoende diep en lang 

spore in SAWA “gesleep”. Chris skroom nie om sy kennis 

te deel nie en is altyd bereid om sy hulp aan te bied ten 

vordering van SAWA, selfs nadat hy nie meer in die 

bestuur van SAWA dien nie. Chris is ook weer intussen 

aangestel as Gebiedsvoorsitter Jakaranda, baie geluk.  

 

 

 

Dinee tafel versierings Saterdagaand 

Erna Koekemoer ontvang die 

trofee en sertifikaat vir “Beste 

vordering met nuusbrief”  

